prekarietatearen aurrean

emakumeok

eredu berri bat

martxoak 8

Aurtengo Martxoaren 8an
euskal gehiengo sindikalak
bat egin du emakumeen-tzako
bizi eta lan-baldintza duinak
eskatzeko eta PREKARIETATEA
salatzeko, horretara
kondenatzen baikaitu sistema
kapitalista heteropatriarkal
honek.

Berriro salatu behar dugu
krisiak gogor astintzen
gaituela emakumeok, baita
geure laneko eta banako
errealitatea ere, batik bat
sektore feminizatu eta
ezkutuetan, hala nola
zerbitzuen, arretaren eta
zaintzaren sektoreak.

Krisiaren aurka proposatzen
ari diren neurriak ere salatu
behar ditugu, izan ere
emakume eta gizonezkoen
desberdintasuna areagotzen
baitute, prekarietatearen
errealitate asko saihesten
dituzte eta emakumeen bizi
eta lan-baldintzen kalterako
izan ohi dira; aintzat hartzen
duten lan merkatuaren
oinarria lanaren banaketa
sexuala da.

Inbertsio publikoa krisian
dauden sektore
ekonomikoetara bideratuta
banketxeak, automobil
industria, eraikuntza...)
bestelako inbertsio mota bat
baztertzen da, jendartearen
eta batez ere emakumeen
onerako litzatekeena.
Azpiegitura sozialean
inbertitzeaz ari gara:
hezkuntza, osasuna, zaintza
eta gizarte-babesa...
Emakumeok leuntzen ditugu,
lehen eta orain, krisien
eraginak, lan erreproduktiboa
eta zaintzak gure gain izan
ohi baitira. Honek ez dauka
ordainsaririk eta onarpen
sozialik, baina ezinbestekoa
da bizitzak aurrera egin
dezan.

Krisia denean eta ez denean,
emakumeok lan-merkatu
guztiz prekarizatu batetan
sartzen gara; are eskasagoa

da, betiere, guretzat. Lan-
merkatu hau gero eta
desarautuago dago, eta

bizitzarep bqstg esparruen
isan, diskriminazioa eta

desberdmtasuna iraunarazien
u.

Salatu egin nahi ditugu ere
duela gutxi plazaratutako
erreforma asmoak: laborala
eta pentsioena; doikuntza
estrukturaleko errezeta hauek
elkarrizketa sozial izendatu
dutenaren mahai inguruan ari
dira taxutzen. Erabaki
konkreturik oraindik hartu ez
den arren, argi dago bere
fruitua eskubide laboral eta
sozialetan atzerakada
nabarmena izango dela,
langile-klasearentzat oro har
eta emakumeontzat, bereziki:
pentsio murriztuak, lanaldi
partzialeko kontratuak susta-
tzea, malgutasuna, lan-bizitza
luzatzea, etab. Joera honen
ondorioz emakumeok berriro
subsidiario eta menpeko
bihurtzen gaituzte, benetako
berdintasunera hurbildu
ordez.

Azkenik, ostera ere gure
eskubideak errespeta
daitezela eskatu behar dugu,
bai herritar, bai langile garen
aldetik. Eskubideok aintzat
hartuta, bizi-baldintza duinak
bermatuko lirateke: lanerako
eskubidea, baldintza justuekin
eta berdintasunaz; kalitateko
zerbitzu publiko osoak izateko
eskubidea (bizitzeko funtsezko
beharrizanak asetuko
dituztenak: etxebizitza,
zaintza, osasuna, hezkuntza,
elikatzeko subirania eta
bortizkeria sexistarik gabe
bizitzeko eskubidea).

reformas:
mas precariedad
y pobreza

Gaur beldurra eta krisiaren
aitzakia erabiltzen dira
borrokatutako lorpen eta
berme sozial ugari zalantzan
jarri eta atzera egiteko;

orregatik, beharrezkoa da
emakumeok esparru guztietan
kolektiboki antolatu eta
eratzea, baita esparru
sindikalean ere. Horixe da
aldaketa estrukturalen
subjektu izateko modu
bakarra, eskubide eta aukera
berdintasunerantz urratsak
egiteko aukera emango duten
aldaketak.

Euskal gehiengo sindikalak
dei egiten dizu Martxoaren
8rako antolatu diren jarduera
eta ekintzetan parte har
dezazun. Horien artean
nabarmentzekoa da
Emakumeen Mundu Martxa.

Bost urte geroago,
Emakumeen Mundu Martxa
berriro izango da Euskal
Herrian. Martxoaren 8tik 13ra
bitartean furgoneta bat herriz
herri ibiliko da, Irunean
abiatuta; bertan bukatuko du
bere ibilbidea, eta mobilizazio
nazional bat izango da
orduan. 2010ko martxa
honetan aldarrikapen
naqusiak lau ardatzetan
bilduko dira: emakumeen
aurkako bortizkeria; eskubide
sexual eta erreproduktiboak;
prekarietateq, eta elikatzeko
subirania.

Halaber, deialdi bateratua
egiten dizuegu Martxoaren 8°
ospatzeko izango diren
manifestazioetan parte har
dezazuen.

